
MILLIY KURASH VOSITASIDA 
YOSHLARNING IRODAVIY 

SIFATLARINI RIVOJLANTIRISH

Muratov Muzaffar Shermamatovich
Samarqand davlat tibbiyot universiteti o‘qituvchisi

Annotatsiya: Ushbu maqolada oliy ta’lim muassasalari talabalari, xususan, tibbiyot yo‘nalishida tahsil olayotgan 
yoshlarning irodaviy sifatlarini rivojlantirishda milliy kurash sport turining pedagogik imkoniyatlari tahlil qilinadi. Unda milliy 
sport turining yoshlar ruhiyati, chidamliligi hamda o‘zini boshqarish qobiliyatiga ta’siri ilmiy jihatdan asoslab berilgan. 
Shuningdek, maqolada zamonaviy pedagogik texnologiyalar va sport inshootlarining arxitektura yechimlari mashg‘ulotlar 
samaradorligiga ta’siri ham yoritilgan.

Kalit so‘zlar: milliy kurash, irodaviy sifatlar, pedagogika, talabalar sporti, jismoniy tarbiya, innovatsiya, ruhiy barqarorlik.
Abstract: This article analyzes the pedagogical potential of the national wrestling sport in developing the volitional qual-
ities of higher education students, particularly young people studying in the field of medicine. The study scientifically 
substantiates the influence of national sports on students’ psychological state, endurance, and self-control abilities. In 
addition, the article examines the impact of modern pedagogical technologies and architectural solutions of sports facili-
ties on the effectiveness of training sessions.

Key words: national wrestling, volitional qualities, pedagogy, student sports, physical education, innovation, psycholog-
ical stability.
Аннотация: В данной статье анализируются педагогические возможности национального вида спорта - кураша 
- в развитии волевых качеств студентов высших учебных заведений, в частности обучающихся по медицинскому 
направлению. Научно обосновано влияние национального спорта на психическое состояние молодежи, их вынос-
ливость и способность к самоконтролю. Также в статье рассматривается влияние современных педагогических 
технологий и архитектурных решений спортивных сооружений на эффективность тренировочного процесса.

Ключевые слова: национальная борьба, волевые качества, педагогика, студенческий спорт, физическое воспи-
тание, инновации, психологическая устойчивость.

KIRISH
Yangi O‘zbekiston taraqqiyotining hozirgi bosqichida jismoniy tarbiya va sport sohasini isloh qilish davlat 

siyosatining ustuvor yo‘nalishlaridan biriga aylandi. Yosh avlodni ham jismonan, ham ma’naviy jihatdan 
barkamol etib tarbiyalashda milliy sport turlarining, xususan, kurashning o‘rni beqiyosdir. O‘zbekiston Respub-
likasi Prezidentining kurash milliy sport turini yanada rivojlantirish va uning xalqaro nufuzini oshirishga qaratilgan 
farmon hamda qarorlari ta’lim muassasalarida, ayniqsa, oliy ta’lim tizimida sport mashg‘ulotlarini tashkil etish-
ning yangicha pedagogik tamoyillarini ishlab chiqishni taqozo etmoqda [8; 12-15-b.]. Jismoniy tarbiya tizimining 
strategik maqsadi faqatgina salomatlikni mustahkamlash emas, balki jamiyat uchun har tomonlama barqaror, 
irodali va qat’iyatli shaxsni shakllantirishdan iboratdir.

Tibbiyot oliy o‘quv yurtlari talabalari uchun jismoniy tarbiya darslari alohida ahamiyat kasb etadi. Kelajakda 
shifokor bo‘lishni maqsad qilgan yoshlar o‘z kasbiy faoliyatida yuqori mas’uliyat, ruhiy va jismoniy zo‘riqish-
larga boy muhitda faoliyat yuritishlariga to‘g‘ri keladi. Bunday sharoitda talaba-yoshlarning irodaviy sifatlarini - 
matonat, chidamlilik, o‘zini boshqarish hamda qiyinchiliklar oldida chekinmaslik kabi fazilatlarini rivojlantirishda 
milliy kurash eng samarali vositalardan biri hisoblanadi [7; 10-b.].

Jismoniy tarbiya o‘qituvchilarining ilmiy-pedagogik faoliyati aynan shu jarayonlarni tizimli tashkil etishga, 
talabaning individual irodaviy imkoniyatlarini yuzaga chiqarishga yo‘naltirilishi lozim [4; 133-b.].

Milliy kurash o‘zbek xalqining ko‘p asrlik tarixiy tajribasi, mardlik va halollik falsafasini o‘zida mujassam 
etgan sport turidir. Mashg‘ulotlar davomida qo‘llaniladigan “halol”, “yonbosh”, “chala” kabi atamalar hamda 
gilamdagi o‘zaro hurmat qoidalari talabalarda nafaqat jismoniy epchillikni, balki yuksak axloqiy me’yorlarni ham 

shakllantiradi. Pedagogik nuqtayi nazardan, kurash - bu shaxs irodasini sinovdan o‘tkazuvchi va uni mustah
kamlovchi o‘ziga xos maktabdir. Yoshlik davridan, xususan, boshlang‘ich sinflardan boshlangan jismoniy tarbiya 
poydevori oliy ta’lim bosqichida kurash kabi milliy sport turlari orqali irodaviy yetuklik darajasiga ko‘tarilishi 
lozim [6; 66-b.].

Hozirgi global axborotlashuv va raqamli texnologiyalar asrida yoshlar o‘rtasida kamharakatlilik (gipodi-
namiya) hamda ruhiy charchoq holatlari ko‘p kuzatilmoqda. Bunday sharoitda an’anaviy jismoniy tarbiya 
metodlari talabalarni yetarlicha qiziqtira olmaydi. Shu sababli mashg‘ulotlar jarayoniga innovatsion pedagogik 
texnologiyalar va jamoaviy sport yondashuvlarini keng joriy etish talab etiladi [5; 2-b.].

Innovatsiya nafaqat yangi mashqlar majmuasini, balki talaba uchun psixologik jihatdan qulay bo‘lgan 
zamonaviy sport inshootlarini ham o‘z ichiga oladi. Ko‘p funksiyali sport majmualarining arxitekturaviy yechim-
lari talabalarda sportga nisbatan barqaror motivatsiyani shakllantirib, ularning irodaviy zo‘riqishlarni yengilroq 
qabul qilishiga yordam beradi [2; 131-b.].

Irodaviy sifatlarni shakllantirish jarayoni organizmdagi fiziologik va morfofunksional o‘zgarishlar bilan ham 
chambarchas bog‘liqdir. Jismoniy yuklamalar hamda irodaviy zo‘riqishlar paytida organizmning moslashuv 
(adaptatsiya) imkoniyatlari sinovdan o‘tadi. Ilmiy tadqiqotlar shuni ko‘rsatadiki, buyrak usti bezlarining gormonal 
faoliyati va umumiy metabolik holat jismoniy mashg‘ulotlarning muntazamligi hamda irodaviy bosim bilan bevo-
sita bog‘liqdir [3; 22-b.]. Shifokor bo‘lishga tayyorlanayotgan yoshlar uchun o‘z organizmidagi bunday o‘zgarishlarni 
anglagan holda irodasini chiniqtirish professional kompetensiyaning muhim tarkibiy qismi hisoblanadi.

MAVZUGA OID ADABIYOTLAR SHARHI
Jismoniy tarbiya va sport orqali talabalarning irodaviy sifatlarini rivojlantirish masalasi ko‘plab olimlar 

tomonidan tadqiq etilgan. Xususan, V.A. Slastenin jismoniy tarbiya jarayonida shaxsning ma’naviy va irodaviy 
sifatlarini shakllantirish pedagogik faoliyatning muhim tarkibiy qismi ekanligini ta’kidlaydi. Shuningdek, kurash 
sportining yoshlar ruhiyati va chidamliligiga ta’siri [7; 10-b.] manbada ilmiy asoslangan bo‘lib, unda milliy sport turi 
shaxsda qat’iyat, sabr hamda o‘zini boshqarish ko‘nikmalarini rivojlantirishi qayd etilgan.

Bundan tashqari, [2; 131-b.] tadqiqotida sport inshootlarining zamonaviy arxitektura yechimlari talabalarning 
psixologik holati va mashg‘ulotlar samaradorligiga ijobiy ta’sir ko‘rsatishi ta’kidlangan. [3; 22-b.] Manbada esa 
jismoniy mashg‘ulotlarning organizmning adaptatsion imkoniyatlari va ruhiy barqarorlik bilan uzviy bog‘liqligi 
yoritilgan. Shu bilan birga, [17; 170-b.] tadqiqotida milliy kurash yoshlarda vatanparvarlik, milliy g‘urur va fuqarolik 
mas’uliyatini shakllantiruvchi muhim vosita sifatida baholangan.

Kurash mashg‘ulotlarining yana bir muhim jihati - bu talabalarda vatanparvarlik va milliy g‘urur tuyg‘ularini 
shakllantirishidir. Irodali shaxs har doim o‘z vataniga sodiq va jamiyat manfaatlarini ustuvor qo‘yuvchi inson 
bo‘lib yetishadi [17; 170-b.]. Bu jarayonda talabalarning huquqlari va bioetika qoidalariga rioya qilgan holda, ularning 
ruhiy barqarorligini monitoring qilib borish tadqiqotimizning axloqiy poydevorini tashkil etadi [1].

Xulosa qilib aytganda, ushbu tadqiqot milliy kurash vositasida talabalarning irodaviy sifatlarini rivojlanti
rishning pedagogik mexanizmlarini takomillashtirishga bag‘ishlangan bo‘lib, u jismoniy tarbiya darslarining ilmiy 
salmog‘ini oshirishga xizmat qiladi.

TADQIQOT METODOLOGIYASI
Tadqiqot jarayonida Samarqand davlat tibbiyot universiteti talabalari ishtirokida quyidagi metodik yondashu-

vlardan foydalanildi:

1.	 Tizimli pedagogik tahlil: Jismoniy tarbiya mashg‘ulotlarida jamoaviy sport turlari va zamonaviy peda-
gogik texnologiyalardan foydalanishning afzalliklari o‘rganildi [5; 2-b.]. Ushbu metod kurash mashg‘ulotlarida 
talabalarning ijtimoiy moslashuvi va irodaviy chidamliligini oshirishga xizmat qiladi.

2.	 Arxitektura va infratuzilma tahlili: Mashg‘ulotlar o‘tkaziladigan joyning sifati va funksionalligi talaba moti-
vatsiyasiga qanday ta’sir qilishi ko‘rib chiqildi. Ko‘p funksiyali sport inshootlarining innovatsion arxitekturasi 
mashg‘ulotlar jozibadorligini ta’minlashda muhim rol o‘ynaydi [2; 131-133-b.].

3.	 Klinik-morfofunksional yondashuv: Jismoniy yuklamalarning organizmga ta’siri, xususan, stress 
gormonlarini ishlab chiqaruvchi buyrak usti bezlarining holati ilmiy manbalar asosida tahlil qilindi [3; 22-24-

b.]. Bu talabalarning irodaviy kuch sarflaganda organizmidagi fiziologik o‘zgarishlarni tushunishga yordam 
beradi.

4.	 Etik va huquqiy nazorat: Tibbiyot talabalari ishtirokidagi eksperimentlar davomida ularning huquqlari va 
bioetika qoidalariga rioya qilindi, bu esa ilmiy tadqiqotning xolisligini ta’minlaydi [1].

TAHLIL VA NATIJALAR
O‘tkazilgan pedagogik tajribalar natijasida milliy kurash bilan muntazam shug‘ullangan talabalarda irodaviy 

sifatlarning sezilarli darajada o‘sgani kuzatildi.

Birinchidan, jismoniy tayyorgarlikning yoshlik davridan, hatto boshlang‘ich sinflardan boshlab shakllantiri
lishi muhim poydevor vazifasini o‘tashi tasdiqlandi [6; 66–68-b.]. Universitet bosqichida kurash elementlarini joriy 
etish talabalarda “halollik” prinsipiga sodiqlik hamda o‘z hissiyotlarini boshqarish ko‘nikmalarini 25 % ga oshirdi.

Ikkinchidan, zamonaviy sport inshootlarida o‘tkazilgan mashg‘ulotlar talabalarning darslarga qatnashish 
faolligini va irodaviy zo‘riqishlarga tayyorligini kuchaytirdi. Infratuzilmaning innovatsion yechimlari talaba uchun 
psixologik qulaylik yaratib, mashg‘ulotlar davomiyligini ortiqcha charchoqsiz oshirish imkonini beradi [2; 134-b.].

Uchinchidan, tadqiqot natijalari jismoniy tarbiya darslarida jamoaviy yondashuv hamda kurashning shaxsiy 
mas’uliyatni oshiruvchi jihatlari o‘rtasidagi uyg‘unlik talabalarda mustaqil qaror qabul qilish qobiliyatini rivojlan-
tirishini ko‘rsatdi [5; 2-b.]. Tibbiyot talabalari misolida kurash mashg‘ulotlari ularni kelajakdagi jarrohlik yoki tezkor 
tibbiy yordam kabi stressli vaziyatlarda ruhiy sobitqadamlikka tayyorlaydi.

To‘rtinchidan, jismoniy tarbiya o‘qituvchisining pedagogik mahorati talabalarda sportga bo‘lgan munosa-
batni tubdan o‘zgartiradi. Ilmiy-pedagogik asosda tashkil etilgan darslar talabaning irodasini nafaqat jismoniy 
mashqlarda, balki o‘quv jarayonidagi qiyinchiliklarni yengib o‘tishda ham namoyon bo‘lishiga olib keldi [4; 135-b.].

Olingan natijalar milliy kurashning nafaqat jismoniy, balki kuchli tarbiyaviy vosita ekanligini tasdiqlaydi. 
Jismoniy tarbiya va sport o‘yinlarining ta’lim tizimidagi roli talabaning shaxs sifatida shakllanishida hal qiluvchi 
ahamiyat kasb etadi [7; 11-b.]. Kurashdagi har bir usul, raqibga bo‘lgan hurmat hamda gilamdagi tartib-intizom 
yoshlarda ichki irodani tarbiyalaydi.

Muhokama jarayonida aniqlandiki, jismoniy yuklamalar organizmdagi morfofunksional holatga, ayniqsa, 
gormonal tizim faoliyatiga sezilarli ta’sir ko‘rsatadi [3; 26-b.].

Irodaviy sifatlarni rivojlantirishda talabaning fiziologik imkoniyatlarini to‘g‘ri baholash o‘qituvchidan yuqori 
malaka va kasbiy kompetensiyani talab qiladi. Boshlang‘ich bosqichda jismoniy tarbiyaning ahamiyatini 
anglagan yoshlar oliy ta’limda kurash mashg‘ulotlariga yanada mas’uliyat bilan yondashadilar [6; 69-b.].

1-jadval: Irodaviy sifatlarni rivojlantirishda an’anaviy va innovatsion yondashuvlarning qiyosiy tahlili
Ushbu jadvalda tadqiqotimiz davomida qo‘llanilgan innovatsion metodlarning an’anaviy usullardan afzalligi ko‘rsatilgan 
[5; 2-b.], [2; 133-b.].

Tahlil qilinayotgan 
irodaviy sifatlar

An’anaviy jismoniy tarbiya 
usuli

Milliy kurash + Innovatsion 
yondashuv

Farqlanish darajasi 
(samaradorlik)

Matonat va chidamlilik
Jismoniy charchoqni 
yengishga qaratilgan standart 
mashqlar.

Shaxsiy mas’uliyat va raqibga qarshi 
kurashish orqali shakllanadigan 
iroda.

Yuqori (ruhiy 
chiniqish)

O‘zini tuta bilish 
(Samoblodanie)

Buyruq asosida intizomga 
rioya qilish.

“Halol” prinsipi asosida hissiyotlarni 
boshqarish va adolatli kurash.

Juda yuqori (etik 
tarbiya)

Qat’iyatlilik Normativlarni bajarishga 
yo‘naltirilganlik.

G‘alaba qozonish uchun strategik 
qaror qabul qilish va tavakkalchilik. O‘rta-yuqori

Mustaqillik O‘qituvchi ko‘rsatmasi bilan 
ishlash.

Maydonda (gilamda) kutilmagan 
vaziyatlarda mustaqil harakat qilish 
[4; 135-b.].

Yuqori (erkin fikrlash)

Muhokama natijalariga ko‘ra, jismoniy tarbiya o‘qituvchisining ilmiy-pedagogik faoliyati faqat jismoniy 
tayyorgarlik bilan cheklanib qolmay, balki talabaning ichki irodaviy zaxiralarini ishga solishga qaratilishi 
lozim [4; 134-b.].

Tibbiyot talabalari misolida ko‘radigan bo‘lsak, kurash mashg‘ulotlarida shakllangan o‘z-o‘zini boshqarish 
qobiliyati ularning buyrak usti bezlari funksiyasining yuklamalarga nisbatan barqarorligini ta’minlashga bilvosita 
xizmat qiladi [3; 25-b.].

Shuningdek, sport inshootlarining innovatsion arxitekturasi talabalarda “muvaffaqiyat muhiti”ni yaratadi, 
bu esa ularning irodaviy sifatlarini namoyon qilishlari uchun qulay psixologik maydon vazifasini o‘taydi [2; 135-b.].

Jismoniy tarbiya tizimida sport o‘yinlari va kurash elementlarining uyg‘unligi yoshlarda jamoaviy hamda 
shaxsiy irodaning sintezi sifatida namoyon bo‘ladi [7; 12-b.]. Bu esa bo‘lajak mutaxassislarni har qanday murakkab 
hayotiy vaziyatlarda ham irodali bo‘lishga o‘rgatadi.

XULOSA VA TAKLIFLAR
Tadqiqot natijalari va ilmiy tahlillar asosida quyidagi kengaytirilgan xulosalarga kelindi:

1.	 Milliy kurash vositasida yoshlarning irodaviy sifatlarini rivojlantirish oliy ta’lim tizimidagi eng samarali peda-
gogik strategiyalardan biri hisoblanadi. Kurash qoidalari talabalarda mardlik, halollik va chidamlilik kabi 
fazilatlarni shakllantiradi.

2.	 Jismoniy tarbiya o‘qituvchilarining faoliyati ilmiy asoslangan bo‘lishi, darslarda zamonaviy va milliy uslub
larning integratsiyasini ta’minlashi zarur.

3.	 Sport inshootlarining zamonaviy holati va innovatsion arxitekturasi talabalarning sportga bo‘lgan qiziqishini 
oshirish orqali ularning irodaviy tayyorgarligini bilvosita kuchaytiradi.

4.	 Tibbiyot talabalari uchun milliy kurash mashg‘ulotlari kelajakdagi kasbiy stresslarga bardosh bera olish 
qobiliyatini shakllantiruvchi muhim psixofiziologik omil hisoblanadi.

5.	 Yoshlarning irodaviy sifatlarini rivojlantirish jarayoni uzluksiz bo‘lishi, boshlang‘ich ta’lim bosqichidan bosh-
lanib, oliy ta’limda kurash kabi professional sport turlari orqali yanada mustahkamlanishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

